
Se o vés por ben teverdes: a interpolacion pronominal en galego
Xosé Manuel Sanchez Rei (Edicions Laiovento, 1999).

O verso da cantiga de Alfonso X que da titulo a este libro ilustra perfectamente o
fendmeno sintactico nel estudado, a posibilidade que oferece a lingua galega de
inserirmos, entre un pronome persoal dtono en posicioén proclitica ou anficlitica e
o verbo do que este depende, unha variada gama de elementos de diferente natureza
morfol6xica e funcional, sempre que un deles, polo menos, sexa ténico. Este trazo
idiomatico, que non fora até agora obxecto dun tratamento monogréfico por parte
dos lingiiistas galegos, é abordado neste estudo con grande competencia e
minuciosidade, como demostra a amplitude e variedade da documentacién
examinada, o perfecto cofiecemento da bibliografia gramatical antiga e moderna
sobre o particular e o rigoroso exame critico a que se somete cada ocorrencia.

O autor principia por trazar, a modo de introducién, un cadro da organizacién
paradigmatica do subsistema dos pronomes persoais € dos seus principais usos e
funciéns, a que segue unha detallada exposicién das condiciéns que regulan a
colocaci6én dos pronomes persoais dtonos na cldusula. A continuacién, pasa a definir
e describir esta peculiar ordenacién sintdctica nos termos que antes expuxemos,
insistindo no seu cardcter dobremente marcado fronte ds condicions regulares de
colocacién pronominal, que son a énclise e a contigiiidade coa forma verbal rexente.

Con respecto ds orixes da interpolacién, o autor constata que no latin cldsico é
posibel encontrarmos secuencias sintdcticas en que median diversos elementos
entre a forma pronominal e o verbo, mais formula correctamente tres reservas
hipétese dunha relacién xenética directa entre este ordenamento e o caracteristico
do galego: a natureza tonal —non intensiva— do acento do latin antigo, o grau maior
de liberdade para ordenar os constituintes dos enunciados que permite a lingua do
Lacio e o rexisto literario dos textos. Certamente, se reparamos no funcionamento
prosédico dos pronomes persoais monosildbicos, non parece que as formas me, fe,
se tivesen a condicién de cliticos en latin nin tampouco que os falantes da
antigiiidade tendesen a dispor estas con regularidade en posicion contigua ao verbo
rexente. Mais sobre isto voltaremos despois.

Na procura de ocorrencias do fenémeno en textos latinos madis tardios, en que o
primitivo acento tonal fora xa substituido por un acento intensivo, o autor rexista
dous exemplos de dmbito galego, un pertencente ao Itinerarium Egeriae (s. IV) e
o outro, a un documento notarial do ano 1127. Estes resultan suxestivos, ainda que
de escaso valor probatorio, primeiramente pola sia acusada limitacién numérica,
mais sobre todo polo feito de que o primeiro se data nunha época onde non temos

a certeza de que o reflexivo se comportase a efectos prosédicos como clitico,
mentres que e o segundo se adscribe a un rexisto de expresion escrita netamente
formulario e afastado da modalidade oral. Agora ben, coincidimos co autor na idea
de que seria conveniente explorarmos a fondo a documentacién latina medieval de
Galiza, a literaria, a epigrafica e a documental, para tratarmos de encontrar neste e
noutros apartados as lifias de continuidade que sen diibida existen entre o latin e o
galego medieval.

Polo que atinxe 4s causas da interpolacién, a explicacién proposta por Ramsden
parécelle ao autor a mdis convincente. Segundo esta, a estruturacién que nos ocupa
obedece a un duplo proceso de atraccién, a que exercen sobre 0 pronome atono
aqueles elementos que determinan a sta posicion proclitica, os chamados “exordia”
(conxunciéns, pronomes ou adverbios relativos, etc), e a que simultaneamente exerce
a forma verbal sobre o elemento intercalado, que ficara con ela en estrita uni6n
funcional. Agora ben, razoa o autor, posto que os elementos mdis frecuentemente
inseridos ao longo de todas as épocas son o adverbio non e 0s pronomes persoais
ténicos, € verosimil supormos que o fenémeno da interpolacién principiase por estas
categorias, estendéndose analoxicamente a partir delas a outras moitas, como por
exemplo, frases nominais e preposicionais desempefiando funciéns sinticticas
diversas, formas infinitas do verbo, adverbios, cldusulas enteiras, etc. A casuistica
completa dos exordia e a dos elementos intercalares nas diversas etapas da historia da
lingua galega vén recollida nas paxinas 104-119 (época medieval); 129-130 (séculos
XVI, XVII e XVIII); 133-136 e 139-140 (século XIX) 163-165 (época actual).

De grande interese € asi mesmo a revisién do tratamento dispensado ao fenémeno
da interpolacién na tradicién dos estudos gramaticais galegos e portugueses. A
gramdtica de Saco Arce (1868) € a primeira que dd conta destas estruturas,
cualificadas de moi elegantes e exemplificadas mediante citas de cantares
tradicionais, o que pode constituir un indicio da sda vitalidade na época. En xeral,
os lingiiistas coinciden en comentaren que aquelas son tipicas do galego e confiren
ao texto unha certa enxebreza, mais tamén advirten que o seu uso estd en retroceso,
sobre todo nas cidades. Por outra parte, os exemplos achegados son
maioritariamente de textos poéticos medievais ou tradicionais, o que fai pensar que
a interpolacién tivo unha maior rendibilidade nos estadios antigos da lingua, mais
tamén, dende outro punto de vista, que tendeu a ser usada con fins expresivos, entre
os que podemos contar as propias necesidades métricas e ritimicas dos poetas. Do
exame da doutrina gramatical relativa ao portugués se extrae a conclusién de que
as estruturas con interpolacién tefien, en xeral, pouca rendibilidade e presentan
unha variedade menor que en galego, limitdndose practicamente 4 posibilidade de
insercién do adverbio ndo. Non se rexistan en absoluto na variedade brasileira.

Oportunamente segue a este capitulo un rdpido achegamento ao fenémeno da
interpolacién nas restantes linguas romances. Consoante coa afirmacién de Meyer-

Liibke, o autor constata que as construciéns interpoladas foron comtins a case todas
as linguas neolatinas na suas fases iniciais, ficando documentacién nos textos
medievais casteldns, asturo-leoneses, franceses, italianos e romenos; non, en
cambio, nos cataldns nin nos provenzais.

A segunda parte do estudo estd consagrado ao seguimento diacrénico da
interpolacién na lingua galega. Na Idade Media rexistanse numerosos exemplos,
mdis abundantes no verso que na prosa e, dentro dos primeiros, mdis nos
cancioneiros profanos —sobre todo nas cantigas de escarnio— que nos relixiosos. Os
tipos de interpolacion madis frecuente son a do adverbio non, a dos pronomes
ténicos en funcién de suxeito e a combinacién de ambos os dous, en frases como:
e se o nos non quyseremos. A partir dos derradeiros anos do século XIV, a
documentacién poética vén ser acrecentada pola notarial ou tabelidnica, en que se
rexistan secuencias interpoladas extensas e complexas, seguramente explicibeis
pola artificiosidade estilistica propia desta clase de textos, que ben poderian seguir
pautas formularias herdadas do latin medieval.

No periodo que vai dende o século XVI ao XVIII o seguimento do fenémeno é,
loxicamente, mdis dificultoso, debido 4 escaseza de textos, principalmente de
caracter poético. Porén, os exemplos achegados abondan para atestarmos, dun lado,
a continuidade do uso, do outro, unha sensibel reducién da tipoloxia dos elementos
inseridos, que se limitan aos pronomes ténicos e aos adverbios. A mesma situacion
se advirte nos textos portugueses, onde, por voltas do século XVII, a tinica forma

que admite interpolacién é o adverbio ndo.

Co rexurdimento das letras galegas no século XIX, os exemplos de estructuras con
interpolacién son algo mdis abundantes e variados, tanto nas cantigas tradicionais
como nos textos literarios en prosa ou en verso, mais a frecuencia relativa de
aparicién € ben menor do que se advirte na lirica medieval. Polo demais, ainda que
algiin gramdtico da época apunte que o fenémeno é frecuente na lingua popular, o
certo € que seguen a ser os textos poéticos de factura mais coidada, por exemplo a
lirica de Pondal, os que proporcionan un maior nimero de ocorrencias.
Significativa € asemade unha certa proliferacion dos usos agramaticais en
determinados escritores do primeiro terzo do século XX, atribuibel ben a un prurito
hiperenxebrista, ben a unha deficiente asimilacién do recurso.

Moi restrita €, asi mesmo, a produtividade deste recurso na actualidade. As gravacions
de campo permiten comprobar a sia pervivencia na fala dos grupos xeracionais de
madis idade, pero estritamente limitada ao adverbio non e aos pronomes persoais
ténicos en funcién de suxeito. Hai ademais evidencias de peso para sostermos que a
interpolacion conserva un maior vigor na area suroccidental de Galiza, dende a Baixa
Lima até as rias de Vigo e Pontevedra. A sua presencia na literatura contemporanea
ten unha representacion cativa e desigual, sendo practicada ocasionalmente por

autores como Ferrin ou Neira Vilas, sobre todo en textos redixidos en estilo directo,
pero estando case por completo ausente dos textos liricos non tradicionais.

Non escapan 4 atencién do autor os motivos internos e externos que explican a
regresion deste uso. Entre os primeiros, hai que partir do feito de que o ordenamento
sintictico que nos ocupa, ademais de ter un caracter facultativo, resulta ser, como
antes se deixou apontado, dobremente marcado fronte s condicions regulares que
rexen a colocacién do pronome. Por outra parte, as estruturas con interpolacion
poden provocar certas complicacions articulatorias debido 4 acumulacién de vocais
en hiato en frases como: xa a eu vin e andlogas. Entre os factores externos, cémpre
termos en conta a presion exercida polo espafiol sobre as diversas praxes lingiiisticas
do galego, pero asemade certa tendencia, propia de case todas as linguas romanicas,
4 nivelacion dos ordenamentos sintdcticos que afectan 4 clase pronominal.

Unha serie de precisions relativas aos usos gramaticais da interpolacién ocupa a
seccion final do libro. Merece particular atencién a cuestién da frecuencia relativa
dos chamados exordia, entre os que parecen especialmente rendibeis as
conxunciéns, os pronomes relativos e algins adverbios como xa, ainda, tamén,
nunca. Tamén tefio por relevante a constataciéon de que os pronomes que mellor
admiten a interpolacion son os que comezan por consoante: [le, me, che, te, se, etc,
ainda que neste ponto entran necesariamente en consideracién, como indica o
autor, outras varidbeis, principalmente o contexto fénico que anteceder o pronome
e o maior predominio no discurso da primeira ou da terceira persoa.

O estudo conclie cunha proposta de tipoloxizacién das varidbeis formais da
interpolacion, que ten en conta non s6 0s restritos usos actuais, senén tamén o mais
amplo abano de posibilidades que cofieceu a lingua galega entre a Idade Media e o
primeiro tercio do século XX. Esta recapitulacién parécenos oportuna por canto
proporciona un criterio sélido tanto para a avaliacién da gramaticalidade dos
exemplos pretéritos como para a regulacién do uso activo da estrutura por parte dos
falantes contemporédneos e futuros, entre os que se conta, por certo, 0 propio autor,
que utiliza de xeito mesurado e elegante este recurso na suia praxe escrita.

Pola lectura das paxinas precedentes o lector xa terd comprobado a calidade cientifica
do ensaio que estamos a comentar, xusto merecedor do premio Carvalho Calero na
stia convocatoria de 1998, asi como a oportunidade de abordar un trazo idiomatico
caracteristico do galego, mais pouco tratado até agora polos estudos gramaticais.

Quixera rematar esta recensién cun apontamento relativo a cuestion das causas da
interpolacién e 4 dos seus antecedentes latinos. Como se recordard, unha das
explicaciéns que se tefien dado ao fenémeno incide na vontade por parte do falante
de marcar unha sorte de solidariedade seméntica ou funcional entre o verbo e a
forma interpolada por medio da colocacién desta en contigiiidade inmediata con

aquel. Por outra parte, como o autor sinala en varias ocasiéns, un dos tipos de
elementos interpolados mais recorrentes, tanto en diacronia como en sincronia, é a
clase dos adverbios, en particular a negacién non. Pois ben, esta situacién mantén,
ao meu ver, un claro paralelismo cos feitos latinos. No latin de todas as épocas
certos adverbios como os de modo e a negacién non, sempre que vaian
complementando a unha forma verbal, tenden a se dispor inmediatamente diante
dela, até o punto de que a mitido ambos os elementos chegan a se soldar en novas
unidades 1éxicas compostas, como benedico, maledico, benefacio, malefacio, nolo
(<* ne-uolo), malo (<*magis-uolo), etc. Este principio vigora mesmo cando o
verbo ten unha complementacién pronominal, en exemplos como 0s seguintes

uideo recipere se senem; ille me non uidet (Plauto, Aulularia, 710)

ego te non noui (Plauto, Menaechmi, 296 e 324)

placuero huic Erotio, quae me non excludet ab se (Plauto, Menaechmi 670-671)
Di te et tuom erum perduint! Me non perdent. (Plauto, Poenulus, 863-864)
cur ego te non noui? (Plauto, Captiui, 985)

hunc hercle ad cenam ut uocem, te non uocem (Plauto, Stichus, 588)

quare ergo, inquit, me non basiauit? (Petronio, 24.,6)

me non facias ringentem (Petronio, 75,6)

ego si te non inuenissem, periturus per praecipicia fui (Petronio, 94,11)

excusare coepit moram, quod amica se non dimisisset (Petronio, 136,11)

Con esta argumentacién non pretendo suxerir que a interpolacion pronominal do
galego sexa unha estrutura derivada nin sequera andloga dos feitos latinos, posto
que, como vimos, nesta lingua os pronomes persoais monosildbicos non parece que
se comporten como cliticos. Agora ben, coido que hai razéns para pensarmos que,
tanto en galego como na fase medieval de moitas das linguas romances, o principio
de contigiiidade entre o pronome atono e o verbo debeu entrar en conflicto coa
tendencia, herdada do latin, a situar certos adverbios modais inmediatamente antes
da forma verbal a que van subordinados. Os falantes terfan, pois, 4 siia disposicién
dias ordenaciéns alternativas, que denominaremos provisoriamente clise contigua,
clise desprazada. Mentres que outras linguas romdnicas desbotaron pronto a
segunda destas, o galego e o portugués mantiveron ambas as didas, ampliando
mesmo a tipoloxia dos elementos intercalares, mais mantendo como marcada a
clise desprazada e reservandoa, polo tanto, para fins expresivos, entre os que se
poden contar tanto a feitura ritmica do enunciado no caso dos textos poéticos como
a focalizacion ou, se se quer, a modulacién enfitica dos pronomes ténicos en
funcién de suxeito.

Fernando Gonzdlez Muiioz

